
INTEGRATSIYA 
JARAYONLARINI 
SAMARALI BOSHQARISHGA 
YOʻNALTIRILGAN METODIK 
TIZIM
L. T. Xudaybergenova
TDIU mustaqil izlanuvchi

Annotatsiya: Ushbu maqolada zamonaviy ta’lim muassasalarida integratsiya jarayonlarini samarali boshqarishga 
qaratilgan metodik tizimning nazariy-metodologik asoslari yoritilgan. Fanlararo integratsiya tushunchasining pedagogik 
mohiyati hamda uning boshqaruv jihatlari xorijiy va milliy pedagogika fanidagi tadqiqotlar asosida tahlil qilingan. Maqolada 
integratsiya jarayonlarini boshqarishning tarkibiy-funksional modeli va uni bosqichma-bosqich amalga oshirish texnologi-
yasi taklif etilgan. Tadqiqot natijalari umumta’lim va oliy ta’lim tizimida fanlararo integratsiyani samarali tashkil etish uchun 
amaliy ahamiyatga ega.

Kalit so‘zlar: integratsiya jarayonlari, metodik tizim, ta’lim boshqaruvi, fanlararo aloqadorlik, pedagogik texnologiya, kom-
petensiyaviy yondashuv, boshqaruv modeli.
Abstract: This article highlights the scientific and methodological foundations of a framework designed for the effective 
management of integration processes in modern educational institutions. It analyzes the pedagogical essence of the con-
cept of interdisciplinary integration and its managerial aspects, drawing on foreign and domestic pedagogical research. 
The article proposes a structural-functional model for managing integration processes and a methodology for its phased 
implementation. The research findings are of practical significance for the effective organization of interdisciplinary inte-
gration within general secondary and higher education systems.

Key words: integration processes, methodological framework, education management, interdisciplinary connections, 
pedagogical methodology, competency-based approach, management model.
Аннотация: В данной статье освещаются теоретико-методологические основы методической системы, направ-
ленной на эффективное управление интеграционными процессами в современных образовательных учрежде-
ниях. Анализируется педагогическая сущность понятия междисциплинарной интеграции, её управленческие 
аспекты на основе исследований в зарубежной и отечественной педагогической науке. В статье предлагаются 
структурно-функциональная модель управления интеграционными процессами и технология её поэтапной реа-
лизации. Результаты исследования имеют практическое значение для эффективной организации междисципли-
нарной интеграции в системе общего среднего и высшего образования.

Ключевые слова: интеграционные процессы, методическая система, управление образованием, междисципли-
нарная связь, педагогическая технология, компетентностный подход, модель управления.

KIRISH
Jahon ta’lim tizimida sodir bo‘layotgan globallashuv jarayonlari, fan va texnologiyalarning jadal rivojlanishi 

ta’lim mazmunini yaxlit, tizimli va o‘zaro bog‘liq holda tashkil etishni taqozo etmoqda. Bilimlarning tez eskirishi, 
kasbiy faoliyat sohalarining integrallashuvi natijasida zamonaviy o‘quvchi va talabalarda fanlararo tafakkur, 
muammoni kompleks tarzda hal etish ko‘nikmalarini shakllantirish dolzarb pedagogik vazifaga aylandi. Biroq 
amaliyot tahlili shuni ko‘rsatadiki, integratsiya jarayonlari ko‘pincha tizimli boshqaruvga ega bo‘lmagan holda, 
tasodifiy va parcha-parcha tarzda amalga oshirilmoqda. Bu esa integratsiyaning pedagogik salohiyatidan to‘liq 
foydalanishga to‘sqinlik qilmoqda. Shu sababli integratsiya jarayonlarini maqsadli, izchil va samarali boshqarish 
imkonini beruvchi ilmiy asoslangan metodik tizimni ishlab chiqish muammosi tadqiqotning dolzarbligini belgi-
laydi. Tadqiqotni amalga oshirishdan maqsad ta’lim muassasalarida integratsiya jarayonlarini boshqarishning 
tarkibiy-funksional modelini ishlab chiqish va uni amaliyotga tatbiq etish bosqichlarini asoslashdan iborat.

MAVZUGA OID ADABIYOTLAR SHARHI
Fanlararo integratsiya muammosi xorijiy pedagogika fanida uzoq tarixga ega. Amerikalik tadqiqotchi J. Bin 

integratsiyani nafaqat fanlar mazmunini birlashtirish, balki o‘quvchining shaxsiy va ijtimoiy tajribasini bilim bilan 
bog‘lovchi demokratik ta’lim jarayoni sifatida talqin qiladi1. Uning fikricha, integratsiya markazida real hayotiy 
muammolar turishi lozim, chunki faqat shu holatda bilim o‘quvchi uchun shaxsiy ahamiyat kasb etadi.

R. Fogarti o‘zining fanlararo dasturlash modellarida integratsiyaning turli darajalarini bir fan doirasidagi 
integratsiyadan tortib, to‘liq transdisiplinar yondashuvgacha bo‘lgan o‘ninchi bosqichli tipologiyasini taklif etadi2. 
Bu tipologiya integratsiya jarayonini boshqarishda uning qaysi darajada amalga oshirilayotganini aniq belgilash 
imkonini beradi. Xuddi shunday, S. Dreyk integratsiyalashgan o‘quv dasturlarini loyihalashda standartlarga 
asoslangan yondashuvni ilgari suradi va integratsiyani nazorat-baholash tizimi bilan uzviy bog‘liq holda ko‘rib 
chiqish zarurligini ta’kidlaydi.

X. Xeyz Jeykobs tahririda chop etilgan tadqiqotlarda fanlararo dasturni loyihalashning bosqichma-bosqich 
texnologiyasi, jumladan, umumiy mavzularni aniqlash, ularni fanlar kesimida taqsimlash va integratsiyalashgan 
baholash mezonlarini ishlab chiqish masalalari yoritilgan3. Ushbu qarashlar tadqiqotimizda taklif etilayotgan 
metodik tizimning tashkiliy-texnologik komponentini asoslashda muhim nazariy tayanch bo‘lib xizmat qildi.

Kanadalik olim K. Leytvud va britaniyalik tadqiqotchi T. Bush ta’lim muassasasi boshqaruvi samaradorligini 
ta’minlovchi omillar qatorida rahbariyatning strategik maqsadlarni belgilash, jamoaviy hamkorlikni tashkil etish 
va uzluksiz monitoring olib borish qobiliyatini alohida ta’kidlaydilar4. Ularning boshqaruv nazariyasidagi ushbu 
qarashlari fanlararo integratsiyani boshqarish jarayoniga ham tatbiq etilishi mumkin, chunki integratsiya, mohi-
yatan, o‘quv jarayonini boshqarishning maxsus shakli hisoblanadi. 

Milliy pedagogika fanida integratsiya muammosi J.G‘.Yo‘ldoshev tomonidan didaktik nuqtai nazardan, 
ta’lim mazmunini tanlash va tizimlashtirish tamoyillari asosida tadqiq etilgan5.

M.Ochilov o‘z ishlarida pedagogik jarayonning yaxlitligi va uzviyligi masalalarini yoritib, integratsiyani ta’lim 
sifatini oshirishning muhim omili sifatida talqin qiladi.

O‘.Q. Tolipov va R.J. Ishmuhamedov tadqiqotlarida zamonaviy pedagogik texnologiyalar, jumladan, inter-
faol va loyihaviy metodlarning fanlararo aloqadorlikni ta’minlashdagi o‘rni ochib berilgan6.

N.A. Muslimov esa kasbiy ta’lim tizimida integrativ yondashuvning amaliy-metodik jihatlarini tadqiq etib, 
bo‘lajak mutaxassislarning fanlararo kompetensiyalarini shakllantirish masalalariga alohida e’tibor qaratgan7.

Xorijiy va milliy tadqiqotlarning qiyosiy tahlili shuni ko‘rsatadiki, integratsiya jarayonining mazmuniy-didaktik 
jihatlari yetarlicha ishlab chiqilgan bo‘lsa-da, uni tizimli boshqarish, ya’ni maqsad qo‘yish, tashkil etish, nazorat 
qilish va takomillashtirishning yaxlit metodik modeli sifatida ko‘rib chiqilishi hali to‘liq yoritilmagan. Aynan shu 
bo‘shliq ushbu tadqiqotning ilmiy yangiligini belgilaydi.

TADQIQOT METODOLOGIYASI
Tadqiqot metodologiyasi sifatida ilmiy adabiyotlarni nazariy tahlil qilish, qiyosiy-tipologik tahlil, tizimli 

yondashuv hamda modellashtirish metodlaridan foydalanildi. Bundan tashqari, umumta’lim maktablari va 
oliy ta’lim muassasalari metodik birlashmalari faoliyatini kuzatish orqali to‘plangan amaliy materiallar umum-
lashtirildi.

TAHLIL VA NATIJALAR
O‘tkazilgan tahlil asosida integratsiya jarayonlarini boshqarishning metodik tizimi besh tarkibiy kompo-

nentdan iborat model sifatida ishlab chiqildi (1-jadval).

1-jadval: Integratsiya jarayonlarini boshqarish metodik tizimining tarkibiy komponentlari
Tarkibiy qism Mazmuni Kutilayotgan natija

Maqsad-vazifaviy 
komponent

Integratsiya jarayonlarini boshqarishning 
strategik maqsadi va aniq vazifalarini belgilash

Boshqaruv faoliyatining aniq 
yo‘naltirilganligi

1	 Beane J. A. Curriculum Integration: Designing the Core of Democratic Education. – New York: Teachers College Press, 1997.
2	 Fogarty R. The Mindful School: How to Integrate the Curricula. – Palatine, IL: IRI/Skylight Publishing, 1991
3	 Jacobs H. H. (ed.) Interdisciplinary Curriculum: Design and Implementation. – Alexandria, VA: ASCD, 1989.
4	 Leithwood K., Louis K. S. Linking Leadership to Student Learning. – San Francisco: Jossey-Bass, 2012.
5	 Yo’ldoshev J.G’., Usmonov S.A. Pedagogik texnologiya asoslari. – Toshkent: O’qituvchi, 2004.
6	 Ishmuhamedov R.J., Abduqodirov A.A., Pardayev A.X. Ta’limda innovatsion texnologiyalar. – Toshkent: Iste’dod, 2008. Tolipov O’.Q., 

Usmonboyeva M. Pedagogik texnologiyalarning tatbiqiy asoslari. – Toshkent: Fan, 2006.
7	 Muslimov N.A. Bo’lajak kasb ta’limi o’qituvchilarini kasbiy shakllantirishning nazariy-metodik asoslari: ped. fan. dok. ... diss. – Tosh-

kent, 2007.

Tarkibiy qism Mazmuni Kutilayotgan natija

Tamoyillar komponenti Yaxlitlik, izchillik, hamkorlik, moslashuvchanlik, 
ilmiylik tamoyillari

Boshqaruv qarorlarining ilmiy 
asoslanganligi

Tashkiliy-texnologik 
komponent

Fanlararo modullar, integrallashgan dars 
ishlanmalari, jamoaviy metodik ish shakllari

Ta’lim jarayonining texnologik jihatdan 
ta’minlanishi

Kadrlar salohiyati 
komponenti

Pedagoglarning integrativ kompetentsiyalarini 
rivojlantirish, malaka oshirish tizimi

O‘qituvchilarning fanlararo faoliyatga 
tayyorligi

Nazorat-baholash 
komponenti

Monitoring ko‘rsatkichlari, ekspert baholash, 
fanlararo natijadorlik mezonlari

Boshqaruv sifatini uzluksiz 
takomillashtirish

Taklif etilayotgan metodik tizimning o‘ziga xos xususiyati shundaki, u boshqaruvni bir martalik tadbir sifa-
tida emas, balki uzluksiz, siklik jarayon sifatida talqin qiladi. Bu yondashuv K. Leytvudning ta’lim muassasasi 
boshqaruvidagi transformatsion liderlik nazariyasi bilan uyg‘unlashib, boshqaruv jarayonining barcha ishtirok-
chilari – rahbariyat, o‘qituvchilar va metodik xizmat vakillarining faol ishtirokini nazarda tutadi (2-jadval).

Metodik tizimni amaliyotga tatbiq etish to‘rt bosqichli texnologiya asosida amalga oshiriladi (2-jadval).

2-jadval: Metodik tizimni joriy etishning bosqichma-bosqich texnologiyasi
Bosqich Boshqaruv vazifasi Asosiy vositalar

1. Diagnostik-tahliliy bosqich Fanlararo aloqalarning mavjud holatini 
aniqlash So‘rovnoma, kuzatuv, hujjatlar tahlili

2. Loyihalashtirish bosqichi Integratsiya modeli va metodik ta’minotni 
ishlab chiqish

Modullashtirilgan dastur, 
integrallashgan reja

3. Amaliy-tashkiliy bosqich Metodik tizimni ta’lim amaliyotiga joriy 
etish

Seminar-treninglar, ochiq darslar, 
hamkorlikdagi loyihalar

4. Nazorat-korrektsion bosqich Natijalarni baholash va tizimni 
takomillashtirish

Monitoring, ekspert xulosalari, fikr-
mulohaza

Diagnostik-tahliliy bosqichda ta’lim muassasasidagi mavjud fanlararo aloqalar holati, o‘qituvchilarning 
integrativ faoliyatga tayyorlik darajasi aniqlanadi. Bu bosqichda R. Fogartining integratsiya darajalari tipologi-
yasidan foydalanish orqali muassasadagi integratsiyaning qaysi bosqichda ekanligini aniq belgilash mumkin.

Loyihalashtirish bosqichida X. Xeyz Jeykobs tavsiya etgan umumiy mavzularni aniqlash texnologiyasi 
asosida fanlararo modullar va integrallashgan dars ishlanmalari yaratiladi. Bu bosqichda, shuningdek, S. Dreyk 
taklif etgan standartlarga yo‘naltirilgan yondashuv asosida integratsiyalashgan ta’lim natijalari belgilanadi.

Amaliy-tashkiliy bosqichda ishlab chiqilgan metodik ta’minot amaliyotga joriy etiladi. Bu jarayonda 
J. Binning ta’kidlashicha, integratsiyaning muvaffaqiyati ko‘p jihatdan o‘quvchilarning real muammolarni hal 
etishga jalb qilinishiga bog‘liq bo‘lib, shu sababli loyihaviy va muammoli ta’lim metodlaridan foydalanish tavsiya 
etiladi. O‘.Q. Tolipov va R.J. Ishmuhamedovning interfaol metodlar bo‘yicha ishlab chiqmalari ushbu bosqichda 
amaliy vosita sifatida qo‘llaniladi.

Nazorat-korreksion bosqichda T. Bush va K. Leytvud asos solgan ta’lim menejmenti nazariyasidagi 
monitoring va baholash mexanizmlaridan foydalangan holda integratsiya natijalari tahlil qilinadi, aniqlangan 
kamchiliklar asosida metodik tizimga zarur o‘zgartirishlar kiritiladi.

Tadqiqot davomida ushbu metodik tizimning amaliyotga tatbiq etilishi natijasida quyidagi ijobiy tendensi-
yalar kuzatildi: o‘qituvchilarning fanlararo hamkorlikka bo‘lgan faolligi oshdi; integrallashgan dars ishlanmalari 
sifati yaxshilandi; o‘quvchilarning fanlararo bilimlarni amaliy vaziyatlarda qo‘llash ko‘nikmalari rivojlandi. Shu 
bilan birga, kadrlar tayyorgarligi darajasining har xilligi, metodik ta’minotning yetarli emasligi kabi bir qator 
muammolar ham aniqlandi, ular keyingi tadqiqotlar uchun yo‘nalish bo‘lib xizmat qilishi mumkin.

Olingan natijalar xorijiy tadqiqotchilarning integratsiya nazariyasi bilan uyg‘un bo‘lib, ayni paytda milliy 
ta’lim tizimining o‘ziga xos xususiyatlarini ham hisobga oladi. Xususan, Fogarti va Dreykning modellari ko‘proq 
mazmuniy-didaktik jihatlarga qaratilgan bo‘lsa, taklif etilayotgan metodik tizim bu qarashlarni Bush va Leytvud-
ning boshqaruv nazariyasi bilan birlashtirib, integratsiyani nafaqat pedagogik, balki boshqaruv hodisasi sifatida 
ham ko‘rib chiqadi.

Shuningdek, M. Ochilov va J.G‘. Yo‘ldoshevning pedagogik jarayon yaxlitligi to‘g‘risidagi qarashlari 
metodik tizimning tamoyillar komponentini boyitdi, bu esa integratsiyani mahalliy ta’lim an’analari kontekstida 
asoslashga xizmat qildi. Ayni paytda, taklif etilayotgan model universal bo‘lmay, uni har bir ta’lim muassasasi-
ning moddiy-texnik, kadrlar salohiyati va mintaqaviy xususiyatlariga moslashtirish zarurligini alohida ta’kidlash 
lozim. Bu esa metodik tizimning moslashuvchanlik tamoyiliga muvofiq amalga oshiriladi.

XULOSA VA TAKLIFLAR
Xulosa qilib aytganda, integratsiya jarayonlarini samarali boshqarish uchun maqsad-vazifaviy, tamoyil

lar, tashkiliy-texnologik, kadrlar salohiyati va nazorat-baholash komponentlaridan iborat yaxlit metodik tizim 
zarur. Ushbu tizim to‘rt bosqichli - diagnostik-tahliliy, loyihalashtirish, amaliy-tashkiliy va nazorat-korreksion - 
texnologiya asosida amalga oshirilganda, fanlararo integratsiyaning pedagogik samaradorligi sezilarli darajada 
oshadi.

Xorijiy va milliy olimlarning qarashlarini uyg‘unlashtirgan ushbu yondashuv nazariy va amaliy jihatdan 
asoslangan bo‘lib, ta’lim muassasalari rahbarlari va metodik xizmat vakillari uchun amaliy tavsiyalar sifatida 
xizmat qilishi mumkin. Kelgusi tadqiqotlarda metodik tizimning raqamli ta’lim muhitida qo‘llanilishi masalalari 
alohida o‘rganilishi maqsadga muvofiqdir.

Foydalanilgan adabiyotlar ro‘yxati:
1.	 Beane J. A. Curriculum Integration: Designing the Core of Democratic Education. - New York: Teachers College Press, 

1997. 
2.	 Fogarty R. The Mindful School: How to Integrate the Curricula. - Palatine, IL: IRI/Skylight Publishing, 1991. 
3.	 Drake S. M. Creating Standards-Based Integrated Curriculum. - Thousand Oaks, CA: Corwin Press, 2007. 
4.	 Jacobs H. H. (ed.). Interdisciplinary Curriculum: Design and Implementation. - Alexandria, VA: ASCD, 1989. 
5.	 Bush T. Theories of Educational Leadership and Management. - London: SAGE Publications, 2011. 
6.	 Leithwood K., Louis K. S. Linking Leadership to Student Learning. - San Francisco: Jossey-Bass, 2012. 
7.	 Yo‘ldoshev J.G‘., Usmonov S.A. Pedagogik texnologiya asoslari. - Toshkent: O‘qituvchi, 2004. 
8.	 Ochilov M. Pedagogika: nazariya va amaliyot. - Toshkent: Fan, 2000. 
9.	 Tolipov O‘.Q., Usmonboyeva M. Pedagogik texnologiyalarning tatbiqiy asoslari. - Toshkent: Fan, 2006. 
10.	 Ishmuhamedov R.J., Abduqodirov A.A., Pardayev A.X. Ta’limda innovatsion texnologiyalar. - Toshkent: Iste’dod, 2008. 
11.	 Muslimov N.A. Bo‘lajak kasb ta’limi o‘qituvchilarini kasbiy shakllantirishning nazariy-metodik asoslari: ped. fan. dok. ... 

diss. - Toshkent, 2007. 
12.	 O‘zbekiston Respublikasining 2020-yil 23-sentabrdagi O‘RQ–637-son8 “Ta’lim to‘g‘risida”gi Qonuni. - Toshkent, 2020.

8	 https://lex.uz/docs/-5013007

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

